
10 November 2023
Atletiek

Op 4 November het 6 van ons atlete aan Dirkie Uys se Top-10 atletiekbyeenkoms te
Moorreesburg deelgeneem. Vier atlete het met medaljes weggestap. Chris-Mari Nel
verower 'n silwer medalje vir haar hamergooi en twee goue medaljes vir gewigstoot en
diskus. Liandré de Waal ontvang 'n silwer medalje in diskus en 'n brons medalje in
gewigstoot. Mienke Cronje stap weg met twee brons medaljes vir hoogspring en 90m
hekkies. Oloff le Roux verwerf 'n goue medalje vir diskusgooi.

Chris-Mari Nel is ook aangewys as die beste dogters senior atleet in velditems by die Curro
Podium-byeenkoms wat op 27 Oktober te Paarl plaasgevind het.

Baie geluk aan al ons atlete met hierdie uitstekende prestasies. Ons is baie trots op julle.

HSV is eko-vriendelik!

Ons streef om volhoubaar te wees deur herwinning en die spaarsame gebruik van
hulpbronne r prioriteit te maak.

Die Lewenswetenskap leerders werk hard om n verskil te maak. Deur die jaar word papier
versamel en na die herwinningsentrum geneem.

Ons glo in: terug gee aan die natuur en plant gereeld nuwe spekboomsteggies. Die
vrugtebome projek dra al lekker vrugte.

Op ons jaarlikse Eko-dag het die meeste van ons leerders skool toe gestap eerder as om te
ry.

Die Lewenswetskap graad 11-leerders het broodjies aan minderbevoorregdes gelewer.

As deel van ons eko-vriendelike leefwyse het die leerders op 3 November herwinnings-
materiaal gebruik om oorspronklike, kreatiewe uitrustings te maak. Die wenners was: Jada
Nel, Dillen Theron, Drikus de Wet en Lyla Wiese. Baie geluk!

